
   Нихçан иртмессĕн туйăнатчĕ пурнăç.

Хăш хушăра вăл иртрĕ, тус-тăван?

Чунна мĕн ăшăтать, мĕн астăван?

Ăçта-ши вăл, мĕнре чи хакпă пурлăх?

Çавна пĕлетĕн пулĕ эс аван?



Нихçан иртмессĕн пурнăç туйăнатчĕ,

анчах вăл иртрĕ — макăр, юрă ту.

Çав ăшăтĕ чунна, çавна асту.

Чи хаклă пурлăх — чунăн вăй-хăвачĕ,

ăна сӳнме паман вут-юрату.



Ма пурнăç туйăнчĕ нихçан иртмессĕн?

Иртсессĕн те иртмест вăл — ма тесен,

чун кăварне юрра хывă пĕлсен.

Унта Турра, Турра юратăр эсĕр —

ун чух вилсен те тăрăр чĕрĕлсе...

  